
Naa sekeya nyo nayohotsanoNaa sekeya nyo nayohotsano
Kwa panishano mersunaa, maahipowa, kanuunyo:

Kanaari nyo nayotasano miya nyahaniyarani nya niishinyuria 
sokwa na naakunura nya haniya nya niishiryohosano taateh nya 
naata niishinyu sokwa kya supwetanaa, kya keya niishishano hinihi 
taa kyarihiya na kiyani. Nyo nayotasano kyarihya kya naakunu 
kya niishinyohonura sokwa maninya, kya kinyurya maninya kya 
tyakahinya, kya nikinyutya, kya tohishakari saakyapwe powatasano, 
kya hiyaso, kya ke, kya supwetanaanyo.

Nyo nayohotasano hityaa nikiriyatu hwashikya nayohoneeka, nio: kwa 
kinyu hinihi, kwa ke, nukwa hinihi, kwa tyakanyo:

• Ta apa miyani pa kwakeyata.

• Pa hiyahinihi kasaateh tii kyayani.

• Pa kyunyuhinihi pa naarohotahanyo.

• Pa myakesanohinihi, pa natosanohinihi.

• Petunu pa hityasano nakuwahinya, moohinya, kaminyanyo.

Nikiriyatu hwashikya kerahaa huuka kya pahere kya miinyu 
panishanora nyo nayohotasanohinihi, teyonu kya paniya 

sokwanikya saakyapwe niishishanohinihi. Kya niishityohana kaya, 
kya niishityohana maahi kwara nayohotare kya niishishanohinihi 

maninya.

¡¡¡Shanowa kya kiri, kya shukiriri kya niishinyuhinihi kya 
supwetanaa, kya hiyasowa niishityohosanohinihi, taateh na naata 

pa kinyuni shukweryaatya!!! 





Ta apa miyani pa kwakeyata

Sesa:

Kwa powatasano, kwa tapweyokwakanyo

Pa haara niishiyani pa kinyuhinihi, tapweyokwakanyo, paari niishiyani 
patunuhwana taa pa kiyani. Mariyata paari niishiyani taa kikyari tarihyani, 
pa tapweyokwaka hinihi. Kya ke naakunuta, kya hiyasotanyo, kwara kya 
powatara kya tapweyokwakahinihi taa nohori kikyari tarihyani.

Pa niishiri sokwa 

• Niya kya nayohotare kya haniyahinihi, kya tapweyokwakanyo. 
Niya kya shipiniri taa nyo nayohotasano sekeyani.

ShipinihyorerazHaniya, kwa tapweyokwakanyo

• Kya nayohotare kyahaniyahinihi, kya powatare, tee kya rasaakyarini, teeteh, takaritih, 
kanata kya kiyani, kasaa kya miinyu paniyani kya tapweyokwakata kya kishakari, kasaa 
takwarashihyonu kya paniya sokwani, kanateh kya rupenaani.

Taa pa miyani pa kwakeyata

Pa niishiryohore sokwa niishinyurya
• Kya ke kya nekesotare ¿Kasaara naa na sesohokyari 

kyahaniyani? ¿Kasaa na sekenu paniyani kunu sesa? 
¿Taa kya tapweyokwaka sesohiya kyahaniyani, kya 
rupenaanyo? ¿Taa kya paniyani nohori sesohonura kya 
haniya?

• ¿Kasaateh sokwa maninya kyarani? ¿Kasaateh na miishakaryari torihya maninyani?

• ¿Kasaa miishano kya tapweyokwaka manikwe sokwani takaritih naa miishakyarini? 
Nya pokoohore kya saakyanota kunuhinihi, kya nayohotare nohori powatasano.

• Kya nekesotare kya saakyano pweyano, kwara kya powatara. ¿Tehe kya hiiyasowa, 
kya hi, kya keeya nihyokyarini? ¿Tee nohori kikyari tarihyan? ¿Takari nohori nihyokyari 
kya tyakahinyani? Kya nayohotare nohori powatasano.

• Kasaa miishanoteh nohori kikyari na tapweyokwakata, taa niishiryohiyani, haara kya 
powata, rerehonuhinihi, tamonu tyakahinya kyanuukwa, kusonuuna, kyohonu, tyaka 
shipinihyonunyo. Saakakeetakanee kya nayohotare, taa kunu kikyarini. 

1.°

3.°

2.°

4.°

• ¿Kasaate sokwa kya panishano kya kehinihi, kya tarahanuhinihi, petunu kya 
tapwekwakahinihi? ¿Kasaarateh?

• ¿Kasaarateh maninya pa niishinyurya pa kinyuhinihi? 
Kya sekere hyuhyanaraka sekesano.

• ¿Kasaate sokwa kya panishano kyahaniyara, taateh kya naata maninya miinyu, 
pweyano maninya kya kinyurya?

• ¿Taateh na naata pa niishinyu pa hiyaso, tapweyokwakahinihinyo?

Kya powatare kya niishishahinihi

1.

2.

3.

Taa pa miyani pa kwakeyata

Kwa niishishano kwa tyakahinya

Kwa tapweyokwaka kwa tyakahinyaa kinyaa, nohoriri niishiya pa 
naata maninya kinyurya pa tyakahinya maninya pweya pa kinyurya. 
Pa saakyapwe naakunuta pa niishiri taateh pa kinyu maninya haara 
niishityosare pa haaniya mwerasu pa kishakari. 

Pa niishiri sokwa 

• Kya saakyano naakunuta nayohotare pwetunu kya niishano 
kasaahana, tee kya niishikyarini, taa kya niishirini. Kya nayohotare 
nyo kwadrohinya.

• Tari kya nayohotasano kya pahere hyuhyanaraka kasaa, teyonu miinyu kya niishiyani, 
kanateh kya niishityohoreni.

 9 Na 

Na niishirinihya 

 9 Na 

Na niishirinihya 

 9 Na 

Na niishirinihya 

Kwa niishishano ¿Takari kwa niishirini? ¿Taa kwa niishirini?

Pa niishiryohore sokwa niishinyurya

• Kya pahere teyonoteh sokwa kya panishano miinyurya kya 
powatare taa kya niishiri kunu miinyuryani. Kanateh kya 
naakutareni, teeteh, takaritih.

• Kya haara kiri kaya, kya sekere kerahaa kasaa kya niishishano miinyurya, kya haara 
kiri maahi kya sekere kerahaa kasaa, kya miinyurya kya niishishano. Kya nekesotare 
saakyapwe pweyano, kasaara nohori myakeya ki kyari naarohonura kusosu naatanura 
ritya, nohori niishinyurya tari naatarowa kunu kusosu. Kya nayohotare nohori 
powatasano kyahaniya.

• Kya hiyaso, kya hi kya nekesotare, teyonote mwerasu kanuu mwerasu maahipowa 
nohori niishishakorikyano. Kanateh nohori rootani, teeteh, taakaritih. Kya nayohotare 
nohori powatasano.

• Kya serohore kya tapweyokwaka nikyara kya nayohotasano, nohori sekenura 
maninyatee kya nayohotasano. Na kuwahi kya shipiniri kya nayohotasano.



11

Taa pa miyani pa kwakeyata

• ¿Taa kya niishiryohiyani nyo nayohotasano nikityohonura mwerasu kunu, mwerasu 
maahipowanyo? ¿Kyatee nohori miinyurya mariyata? ¿Kyatee nanaata tamaatya 
miitunya nyo kasaa? Kya nayohotare kya niishiryohosano.

• ¿Kasaa miishanoteh kya tyakahinya miishiyani? Kya sekere kasaa kya niishiri 
kunuhinihi.

Mishano:

Niishirinihya:

Kya powatare kya niishishahinihi

• ¿Pa niishishano serohoteha tyahinya nyori maninya pa naakunura kanuu mwerasura 
maahipowa mwerasaranyo, pa kinyurya maninya pa tyakahinya? Kya sekere 
kasaarateh, kya kiri huuwa maninya pweyano.

Niishirinihya:

• ¿Kasaarateh maninya pa niishinyurya nyo kasaa, kanateh pa 
naakuyani?

Pa pokoohore pa tapweyokwaka kinihi

Paari pa tapweyokwaka hityani. Kunoori kiya pa nukwa, pa ke, pa 
tarahanu, pa rimatya. Paari hityahuuwa pa hiyaso, pa hi, pa kamo, pa 
kinyaka, pa kamyano, pa tapweyokwakanyo. Pa saakyano naakunuta pa 
niishiri sokwa pa tapweyokwakahinihi, taa nohoritya na naata pa kinyu.

Pa niishiri sokwa 

• Nyo nekesotasano kya rukwere:
Mwerasu mahipowara:
¿Kanata kya takwarishihiyani?

Mwerasu kanuura:
¿Kanata kya takwarishihiyani?

¿Kanata kya kyaani kuwarikyahinya?

¿Kanata kyaa shiyohwa kyonura?

¿Kanata kya kyaani moohinya kwanura?

¿Kanata kya kyaani moohinya kwanura?

Kya miiri kya niishishanota

Taa pa miyani pa kwakeyata

• Kya nayohotare kanateh, kyahaniya, kya rimyatu, kya ke, kya nukwa, nohoriti nyo hinihi 
niishiya nyo kwadrohinya nayohotasano:

• Kya nayohotare pweyano sesaka kya ke na masuunukwa na ponihyosanohinya na 
naakunura. Kanateh kunu pweyani, kya tarahanu, kya rimyatu, kya kamyonu raakyano.

• Kya nayohotare kana pweyano kya nikityokya, shu, sapityahanyo.

• Kya shipinishano kwadro kya nikitiri kya saakano pweyano, kya nayohotare kasaateh 
mala kiya kya nayohotasanohinya.

Miishano ¿Kanateh nyo miiyani?

Myakesano miinyu

Kunuhukwatuhwa myaketenu

Mohoko panu

Mowaka patanu

Natanu

Karohunu

¿Taa na kiya kya ketani? ¿Taa na kiya kya ketani?

¿Kasaate kya kerani nakiyani? ¿Kasaate kya kerani nakiyani?

Pa niishiryohore sokwa niishinyurya

• Kya nayohotare kya tapweyokwaka sesaka 
pwetunuhwanaa nyo kwadrohinya:

Kya powatare kya niishishahinihi

•  ¿Kasaarateh maninya pa hiityanura pa tapweyokwaka?

Hatiki pweya Kya tapweyokwaka sesaka

Kwa hiyasokwape

Kwa hiyasowa

Kya ke, na tapweyokwaka 
rimyatuwa, na mwerasu, kya 
kiyaso mwerasanyo.

Kya nukwa, na tapweyokwaka, 
nekowa, kya hi nikyowa sesaka 
kya nayohotare pwetunu.

Kya haniya, kya tapweyokwaka 
nikyowasesa, kya nayohotare, 
kya hiyaso hinyana nikyowanyo.

Kya rimyatu ni kyowanyo, kya 
tarahanu ni kyowanyo.

• Kya ninikiri nyo kwadrohinya kya miishano kya saakyano, teyonoteh maha na kinyu kya 
nayohotare sokwa maninya na kinyurya, nohori naakunuta.

Taa pa miyani pa kwakeyata

Pa ke rotasano pa hiyasonyo

Pa ke, pa hiyaso nohoriri paniya maninya pweyano pa kinyurya pa 
miinyurya pa tyakahinya maninya, pa tyakahinya, pa tapweyokwaka 
nikyara. Kunuu kwa hi, pa tohiri pa ke, pa hiyaso rotasano pa haniya 
maha sesa pweyanora pa kinyurya pa tyakahinya.

Pa niishiri sokwa 

• Kya kinyu hinihi tarihya:

a. ¿Kanateh kya rotaa kyarihyani?

e. ¿Kasaa hinihi kya rotasaareni?

h. ¿Taa kari kya rotasaareni?

hy. ¿Kunu rotasanotee maninya kyahaniyara? ¿Ksaarateh?

Pa niishiryohore sokwa niishinyurya

Kya nukwa, kya hi naakunuta kya sekere kwara kya 
powatara taa nohori rotakyari mwerasu maahipowa nohori 
kishakari huuwa kya marihyaka. Kya nayohotare nohori 
powatasano. Na nuwahi kya shipiniri nohori powatasano.
¿Kanateh nohori rotakyarini?

Kya ke, kya hiyaso taa nohori rotakyari mwerasu kanuuni haraa nohori hityakyari 
huuwakya marikyaka. Kya nayohotare nohori sekesano. Na nuwahi kya shipiniri nohori 
powatasano.
¿Kanateh nohori rotakyarini?

¿Kasaahinihi nohori rotakyarini?

¿Kasaa hinihi na rotasakyarini?

¿Teyano kikyo hinya nohori rotakyari taakaritih? ¿Nohori rotasakari mashakatee 
ratusano kikyari?

Taa pa miyani pa kwakeyata

• Kya sekere saakyano pweyano, kwara powatara kya rikyara taa tamanu pweyano 
miishakyari tohishihya na kinyukwea na ke, rotasano na hiyaso rotasano nyo.

¿Teyano kikyohinya, takaritih nohori rotasaakyarini? ¿Mashakatee kiniki natusaakyari?

Kya powatare kya niishishahinihi
• ¿Kya pokoohosano kya saakyanota, kasaarateh maninya pa 

tohinyurya kya ke, kya hiyaso rotasano?

Taa pa niishiyani maninya pa miinyurya pa 
miishano

Pa tapweyokwakari niishiya tamatya kasaa miihyanu, pa 
myakesakorikyano, pa kahwanura marukwahi, pananu kwa hi, 
shinyakyakwahinyo, maninya pa kinyurya. Pa saakyapwe naakunuta pa 
niishiri taateh nyo miishiyani, kasaarateh maninya pa haniyara.

Pa niishiri sokwa 
• Kya nikishano hinihi, kya powatare kasaa notasanoteh kya 

miya kya tyakahinya kanate na miyani.

• Kya nikituri nyo kwadrohinya nayohotasano kya ke, na sekenura kasaateh maha 
nayohotasano kiya.

Miishano

¿Kanateh na miyani?

Kaya Maahi

Taa pa miyani pa kwakeyata

Pa niishiryohore sokwa niishinyurya
• Kya pokoohore kya keta, kya nukwata, kya hiyasota, kya 

hitya, taa miishano nyo kasaani notasano kya tyakahinya, taa 
nohori niishikyarini.

• Kya hiyaso, kya ke, kya sekere kwara kya powatara taa 
nohori niishikyari nyo miishano ponihyosano, kya ryukwere 
nyo nekesotasano. Kya shipiniri nyo miishano:

a. ¿Kasaa miishano kwa niishirini?

e. ¿Taa kwa niishirini?

h. ¿Kana naakusanota kya niishirini?

hy. ¿Kasaa niishishanota, ratusanota nohori natakyarini?

• Kya hi, kya nukwa, kya sekere kwara powatara kya nikyara taa nohori niishikyari nyo 
miishanohinihi, kya rukwere na sekesano kya nayohotare, kya shipinirinyo nohori 
miishano:

a. ¿Kasaa miishano na niishirini?

e. ¿Taa na niishirini?

h. ¿Kanateh na naakure kunu niishinyurya?

hy. ¿Kasaa niishishano nohori niishikyarini, kasaa mashaka na ratukyarini?

• Kya sekere kya saakyapwe kwara kya powatara nohori niishishano tarihya taa na 
kikyari tarihya haara miikyari panihyosaki miishanohinya. Kya nayohotare nohori 
powatasano maninya kya niishinyurya. 

Kya powatare kya niishishahinihi

• ¿Kasaa pa niishiyani pa haara ponihya nyo miishanohinihi pa 
keta, pa tapweyokwakanyo?

• Kya hiyaso, kya hi, kya ke, kya nukwanyo ¿Taa kya niishiri sokwa maninya nyo 
poonihyosano miinyurya sokwa maninya?

Taa pa miyani pa kwakeyata

Taateh maninya kinyu pa tyakahinya

Pa tyakahinya pa kishakari, taa pa kiyani maninya tamasaka pweyata 
shukweryatya maha hwaanyutya. Tamasakari pweyari hwayonata, 
kya ke toyari, pyoyotari tapweyokwaka maha maninya na kityunyu. 
Pa saakyapwe nyushunyutya pa niishiri kasaara nohori kya ke toyani, 
piyotaani tamasakata. Taateh na naata pa miinyu maninya nohori 
kinyurya.

Pa niishiri sokwa 
• Kya pokoore kya saakyanuta kasaateh kya tyakahinya kiyani 

teyonuteh pwera taaheteyani pweya kinyurya sesa nohori 
kyunyurya piyohotonuta, kya ketonuta. Kya saakyapwe kwara 
powatara kya nikyara kunuhinihi. Kunu kya nayohotare nyo 
kwadrohinya:

• Kya nikitiri kya miishano kwadrohinya kya tyaka hiiyanihya kya nayohotanura na 
sekesano sokwa.

Nyo kasaa pa hwatihya pa piyotonura ¿Kasaara naa miishiyani?

1.

2.

3.

4.

Pa niishiryohore sokwa niishinyurya

• Kya nekesore kya tyaka kamarunu, kasaarateh na 
pweya kiyani, hwatyonuta, piyohotonuta, taateh 
nanaata pa miinyu maninya pweya kinyurya maha na 
hwaatyonura, piyohotonuranyo, tamasaka pweyata kya 
tapweyokwakatanyo. Kya pahere hyuhyanaraka kasaa nyo 
hinihi kya nayohotare kunu kya saakyano powatasano.

¿Kasaarateh naa miishyani?

¿Kasaarateh naa miishyani?

¿Taa pa heekani?

¿Taa pa heekani?

Nyo kasaa pa hwaatihya pa piyotonura 2

Nyo kasaa pa hwaatihya pa piyotonura 3

¿Kasaarateh naa miishyani?

¿Taa pa heekani?

Nyo kasaa pa hwaatihya pa piyotonura 1

• Kya nekesotare kya tyaka kamarunu, kyatee pa nayohotasano maha naa kinyurya sesa 
pa tyakahinya. Taateh na naata pa miinyu teyonu kasaateh pa taheteyanu pwera pa 
tyakahinya, kasaara pweya piyohotaa pwerarani na tapweyokwakata. Kya nayohotare 
kya kamarunu powatasano kya niishinyurya. 

• Kya hiyaso, kya hi, kya saakyapwe pweya kya nekesotare taateh na naata miinyu nyo 
pa taaheteha kasaahinihi pweya nukwa piyohotaya pweyani na tapweyokwakata. Kya 
nayohotare nohori powatasano kya haniya.

Kya powatare kya niishishahinihi
• ¿Taateh na naata pa kohwanu pa miinyurya maninya 

tamasaka pweyata, maha pa piyohotanura pa tyakahinya?

• Kya hiyaso, kya hi, kya ke, kya nukwa, kasaateh pwera pweya taaheteyani nohori 
piyotonura na tapweyokwakata kwara kya powatara kya nikyara kunu kasaahinihi, 
taateh na naata pa heekanu maninya kinyurya. Nyo kya nayohotare nohori 
powatasano, kya shipiniri huwa. 

Kwa tyaka kamarunukwa

Kanaa hiyasori powatakyari, tarihya kikyari taa nohori niishityosakyari 
maninya nohori kinyurya na tyakahinya. Kya pokoohore kya saakyapwe 
pweyata kwara kya powatara taa na kamarunukwa kikyari tarihya taa na 
miityukyari na tyakahinya, taa nohori miiya kyarikyani.

Pa niishiri sokwa 
• Kya nayohotare kya kamarunukwa sesaka kya tyakahinya kinyaa 

kasaa nohori miiya kyarihyani.

• Kya serohore kya ke nikyara, kya saakyapwe nikyara kya nayohotasano kunu 
kwadrohinya nohori naakunura kya haniya sokwa kya nayohotanura maninya nohori 
powatasano.

Kasaateh Kunu pweyano sesa Kasaateh na miishano

Pa niishiryohore sokwa niishinyurya
• Kya hiyaso, kya hi, kya sekere kwara kya powatara taa 

kunu pweya kikyarini kya tyaka na miitinyurya maninya 
nohori kishakari natuhori. Kya nayohotare nohori 
powatasano kyahaniya.

• Kya sekere kya hiyaso, kwara kya powatara kanateh maninya kamarunu kikyarini, kana 
kamarunu nya niishiryohiya sokwa maninya na miishanohinihi nya tyakahinya. 

• Teyano miishanote kya panishano sokwa maninya kya tyakahinya miinyurya? Kya 
sekere hyuhyanaraka kasaa miishano, kasaarateh.

1.

2.

Hiityasano

Hiityasano

Hiityasano

¿Kasaarateh?

¿Kasaarateh?

¿Kasaarateh?

• ¿Taa kya kamarunu miiyani na pweya kinyurya maninya na tyakahinya? Kya 
nekesotare kya saakyapwe nohori powatanura kyahaniya kya nayohotare nohori 
sekesano. Kya miiri nohori sekesanohinihi.

• Kya keta, kya hiyasota kya pokoohore kya nayohota nyo kwadrohinya:

¿Taateh pa kamarunu kihya tarihyani? ¿Taateh kyarihya pa kamaruni?

Kya powatare kya niishishahinihi

• ¿Kyatee kamarunura kinyu paniya kya haara kiri pereetukwa pweyano? ¿Kasaarateh?

1.

2.

• ¿Taateh na naata kinyuu kamarunura? Kya sekere 
kerahaa sekesano sokwa panishano kamarunura kinyurya. 

Pa nerehunu huuka pa tyakahinya

Pa hiyasoori kanaa powataha tarihya kasaara nohori nerehokyari 
na tyakahinya, nohoriri tamasaka masuuhwa, na tapweyokwakanyo. 
Nohori niishinyutya pa niishiri kasaara nohori nerehokyarini, kasaa 
huukarateh. Kyarihya taa pa nerehiya pa tyakahinyani.

Pa niishiri sokwa 

• Kya pokoohore kya saakyapweta nyo hinihi kya nayohotare 
saakakeetakanee miishano kya tyakahinya sokwa 
niishiryohosano. Nyo kwadrohinya kya nayohotare.

Miishano sesa ¿Taakaritih naa 
miishiyani? ¿Kasaarateh na miishiyani?

Pa niishiryohore sokwa niishinyurya

• Kya sekere kya saakyano pweyano kwara kya powatara 
nyo nerehonuhinihi nohori miishano kya tyakahinya. Kya 
pahere kerahaa nerehotasanohinihi nyo kwadrohinya.

• Kya sekere kya hiyaso, kya hi kwara kya powatara taaten tarihya nerehonu kikyarini, 
tee nohori masuukyari keraatya pweyani nohori kishakari naatuhwa. Kya powatare 
taateh kikyarini.

Miishano
¿Kasaarateh na 

miishiyani?

¿Taateh kununi? ¿Kanapeteh na miiyani? 
¿Kanateh na miiyani? ¿Kasaateh, 

myakeshiya ratughiya? ¿Kasaateh tii 
nyanuhushiyani?

Miishano sesa

¿Kasaarateh na miishakyari?

¿Taateh kikyari kunu nerohonu? ¿Kanapeteh tii kikyarini, taa huukateni na tarishikyarini, 
kasaa myakesano, myakesano, na miityukyarini, kasaa nya nusahusanoteh tii 
nyanuhusakyarini?



29

Taa pa miyani pa kwakeyata

• Kya shipiniri teyonoteh sokwa kya panishanoni nohori powatasano nyo nerehonuhinihi.

• Kya nekesotare saakyano pweyano kasaarateh maninya kikyari kunu nerehonu kya 
tyakahinya.

• Kya nekesotare kya ke, kya hiyaso maninyatee nohorirya na nerehonura pa tyakahinya 
shukweryaatya pa kinyurya, pa niishinyurya taa tarihya pa supwetana nerehokyari 
nohori shukweryatya kinyurya na tapweyokwakata. ¿Teyano nerehonoteh maninya pa 
haniyara, teyonu nerehonoteh sesa? ¿Kasaarateh? 

Kya powatare kya niishishahinihi

• ¿Kya niishiryohorera, maninya tee kyahaniyara pa 
saninyahyunyu pa supwetana nerehonu pa tyakahinya? Kya 
sekere kerahaa kya niishishano.

1.

2.





Pa hiyahinihi kasaateh tii kyayaniPa hiyahinihi kasaateh tii kyayani

Kwa powatasano hayanihinihi kwa 
tapweyokwakanyo

Pa haara powata pahaniyahinihi pa tapweyokwakanyo,paari nishiyani taa 
pa kiyani. Paari pa powatasano niishiyani pa tapweyokwakahinihi maninya 
pa niishinyurya seetanuhwanaa kanata pa kiyani.
Kya ke, kya hiyaso, kya tapweyokwaka naakunuta pa niishiri kunuhinihi,kya 
kinyuhinihi, kya pweyanyo.

Pa niishiri sokwa 

• Kya nayohotare kya powatasano kyahaniyahinihi kya 
pweyanyo.

Haniya kwa tapweyokwa kanyo Shipinirirya

• Kya nayohotare kyahaniyahinihi, kya powatare, tee kya rasaakyarini, teeteh, takaritih, 
kanata kya kiyani, kasaa kya miinyu paniyani kya tapweyokwakata kya kishakari, kasaa 
takwarashihyonu kya paniya sokwani, kanateh kya rupenaani.

Pa niishiryohore sokwa niishinyurya
• Kya ke kya nekesotare ¿Kasaara nohori nyakyari kunu 

sesa kya na hiityani, kasaa na sekenu paniyani? ¿Taa kya 
tapweyokwaka hiikyoya kyahaniyani, kya rupenaanyo kya 
serohohwa tyahinya? ¿Taa kya paniyani nohori hiikyonura 
kyahaniya?

• ¿Kasaa kya miishano kya paniya sokwani, taakari kunu kya miikyarini? 

• ¿Kasaa kya miishano kya niishiryohiya sokwa maninya kya tapweyokwaka miishano, 
taakaritih? Kya pokoohore kya saakyapwetakya nayohotare nohori powatasano.

• Kya nekesotare saakyano pweyano: ¿Tehe kya hiyaso, kya hi, kyake, kya nukwa, 
nihyokyarini ¿Tee nohori kikyari tarihyani kya hiyaso, kya keeyanyo? ¿Taakari nohori 
tyukikyari kya tyakahinyani? Kya nayohotare nohori powatasano.

• Taa nohori kikyari shanowani kya pweyanyo, kyate na niishiya nohori powatasano, 
nerehonuhinya, na kyanakwa tamonu tyakahinya, kusononuhinihi, tyaka 
shipininyuhinihi. Kakeetakanee kunu kasa kya nayohotare, taa nohori miikyarini.

Nikiriyatu

Hyuhyanaraka

Kerahaa 

Saakakeetakanee

• ¿Kasaa sokwa kya paniri kya kehinihi, kya pweyahinihi, kya tapweyokwakanyo? 
¿Kasaarateh?

• ¿Kasaarateh maninya pa niishinyurya pa kinyuhinihi? 
Kya sekere hyuhyanaraka sekesano.

• ¿Kasaa kya paniya kya haniyahinihini, taa kya miinyu paniya maninya pweyano kya 
kinirya kya tyakahinya?

• ¿Kasaarateh maninya kya niishinyurya kya powatasano kyahaniyahinihi? Kya sekere 
hyuhyanaraka kya niishishano.

Kya powatare kya niishishahinihi

Nikiriyatu

Kerahaa

Hyuhyanaraka

Kya shipiniri norihyotaha pa hiityasanora

Pa supwetanaari pa niishityohokyari taa shipinishanoteh norihyotaha, pa 
kyatahara sapityaha, kanuhukwaha motaharanyo. Kunoori ki kyari mariyata 
maha pera pa pekoonura kunu kanuhukwatuhwa, sapityahanyo. Pa na 
nyohotani tee sapityakiyani, mariyata paari na ryorani. Pa ke naakunuta, 
saakyapwenyo pa niishiri taa shipinihyosanoteh norihyotaha sapityahara, 
kanuhukwatuhwaranyo.

Pa niishiri sokwa 

• Kya nayohotare norihya sesaka kya hiityasano kya 
tyakahinya, teyonota kya kyoya kanuhukwatuhwa, sapityaha, 
haakwatuhwanyo. 

• Kya nikitiri kya nayohotasano kya saakyano pweyano, ke nekesotare sokwa 
nayohotashiyani. Nyo kwadrohinya kya nayohotare nohori sekesano.

• Kya nekesotare kya saakyano, teyonu norihyotahateh tari maha pa miinyu, pa 
nyatanunyo. ¿Kasaarateh?

Sesa

Norihyotaha maha tari panishano

¿Kasaa na kyoyani?

¿Kasaarateh?

Pa niishiryohore sokwa niishinyurya

• Kya pokoohore kya saakyanota kasaarateh tari maha pa 
paniya nyo norihyotaha pa tyaka hinya, kwara kya sekera 
teyano norihyotahateh kyarihya pa nyohotani. Maninya 
kya nayohotare nohori powatasano nyo kwadrohinya.

• Kya ke, kya hiyaso taate norihyo miishiyana, taa na shityashiyani.
• Nikiriyatu norihya kya niishiri miinyu, kya hiyaso kwara kya naakuyara, kya ke, 

kyanukwanyo.
• Kya sekere kasaara kunu kya pahere na shityanura. 

• Kya Pahere kasaata shipinishanoteh kunu norihyotaha.
• Kya shipiniri norihyotaha.
• Kya shipiniri kuno norihyotaha, kya sekere tee kya nikiri kunoni.

Taa nata miishiyani Norihyotaha sesa
¿Kasaa 

norihyotaha?
¿Tee na nyashiyani?

Kyarihya nyatashiya 
tehah

Maha tari panishiya

Kya pahere kunu norihyotaha Kasaarateh:

• Kya nayohotare tee kya ryuryatare norihya shipinityahani.

Kya powatare kya niishishahinihi

• Kya sekere taa kya nishiyani haara kya norihyotaha maha na kyanu kya panishano.

• Kya shipiniri kasaa kya kyaree kya norihyotahatani.

1.

2.

¿Na naatatee tamonu kasaakyanu, kunu 
norihyotahata, huuwa, kanuhukwatuhwa, 
haakwatuhwa? ¿Sapityahanyo?

Na nikirinihya

Shipinityaha ¿Tee kya ryuryatareni?

• ¿Kyatee paniya pa miinyurya sokwa norihyotaha? Kya sekere 
kerahaa kya niishishano:





Pa kyunyuhinihi pa naarohotahanyo

Kwa tyaka hiya pa niishiri

Pa ke, hiyaso, nohoriri niishiya pa tyaka hiya taateh nanaata tii pa 
tyukinyuni. Kya saakyano naakunuta nanaata pa niishinyutaateh pa 
tyukinyu. Kya shipiniri nikiriyatu krokis kya niishinyurya taateh nanaata 
kya tyukinyu tii.

Pa niishiri sokwa 
• Nikiriyatu krokis kya shipiniri kya neteyotanura kya tya 

hinihi neteyano kya ke kuwarikyahinyara. Kuno krokis kya 
shipinishanohinya kya nayohotare taa kya tyukiya kya 
kuwarikyahinya kya niishinyurya taateh nanaata kya tyukinyu kya 
kuwarikyahinya.

• Kya shipiniri nikiriyatu krokis nuunyo kya tyahinihi neteyano kya tapweyokwakakwa, 
tukwakaanu na kinyukwea kya tyakahinihi kunu krokishinya kya nayohotare tehe kya 
niyani tee kya kyani.

• Kya shipinishano krokis kya nikitiri kya ke, kya saakyapwe, nohori naakunura sokwa 

kyahaniya maninya kya nayohotanura sokwa teyonoteh maha nayohotasano.

Pa niishiryohore sokwa niishinyurya
• Kya keya naakunuta, kya hiyasonyo, kya pahere 

hyuhyanaraka kikyokwa tee kya tyaka kiyani, kasarateh 
saakyapwe pweya kyohiya kuno kikyohinyani huuwa, 
ratu, sararohwa, tuwananukwa, kaminya matahanyo. Kya 
nekesotare, ka saara nohori kyoohiyatiini taa nohori miyani 
nokwa tyukinyurya. 

Kikyo ¿Kasaara na kyaani? Taa pa niishiyani tii 
tyukinyurya

• ¿Kyate shukwea, sakama, pa pakarakamwe kikyo niishiya? Kya ke, kya hiyaso 
naakunuta kya shipiniri taateh kya tyukiyani kunu shukwehinya, sakamahinya, pa 
pakarakamwehinya kya tyahinihi. 

• Kya hiyaso kya sekere kwara powatara kya nikyara taa pweya tashikwekari 
nakuhinyako na pahesakari kunu shuykwenaha, taa nohori niishikyari na tyukinyurya na 
tyahinya. Kya nayohotare nohori powatasano kya mikyara.

Kya powatare kya niishishahinihi
• ¿Maninyatee kyahaniyara nyo kikyokwa niishinyurya pa 

tyaka hiyahinya kiyani taa pa tyukiyani kuniki? ¿Kasaarateh?



43

Pa kyunyuhinihi pa naarohotahanyo

Pa supwetanaa sesohosano kikyokwa

Pa hiyaso pweri niishiya maninya teyano kikyokwahinya nohori 
kikyarini taa nohori sesohokyarini: samokwa, moo, tuwananukwa, 
ratukwa tamonu kasaanyo. Pa saakyapwe naakunuta pa niishiri 
nyo kasaahinihi sokwa, nyo sesaka nohori nyohosanohinihi. Nyo pa 
niishinyurya pwetunu pa hiyahinihi tarihya pa kikyo.

Pa niishiri sokwa 

• Kya niishishanohinihi kya shipinihyore kaminya mataha, 
mootahinya kureetaha tuwananu, samookwa, mookwaka, 
tuwananukwa, sararohwa, ratukwa, mootihyano kya 
tyakahinya, na sesaka kya nayohotare.

• Kya tapweyokwaka naakunuta kya pahere sokwa tamonu kikyo kwa kya tyaka 
hiyahinya sokwa kya nayohotare.



44

IV Ciclo-Primaria-Arabela

Pa niishiryohore sokwa niishinyurya
• Kya hiyaso naakunuta, kya ke nyo, saakyanonyo, 

nohoriri maninya niishinya kya tyaka, kya nayohotare 
kunu kya niishishano kikyokwa kya hiyahinya kihya.

• Kya pahere nikiriyatu sesa kya sesohosano, kya nayohotare kunu sesa taa na 
sesohosaareni kya shipiniri.

Kikyo sesa Kasaa na sekenu paniyani

• Kya keeya, naakunuta, kya hiyasowanyo, kya nayohotare nyo kikyokwa kya 
niishishanohinihi kya tyaka hiyahinya kihya. Kya shipiniri kya nayohotare na sesa nyo 
powatasanohinihi kya tyakahinya.

Kya powatare kya niishishahinihi

• ¿Kasaa kya niishiri nyo nayohotasanohinihi? ¿Taa na 
naakuya pa paninyurya pa hiyani? 

kwa tyakahinya kihya, moo, samookwa, kaminyakanyo

Pa hiyasowari niishiya, kasaateh moohinya kihyani. Samokwahinya, 
kaminyahinyanyo, kasaateh nohoritya kiyani kya saakyapwe naakunuta 
pa niishiri kasaateh kunu kikyokwahinya kiyani, huuwa, kanuhukwatuhwa, 
sapityaha, nakuwanyo kasaateh nanaata pa ryuryatanu tii taa kunu kiyani 
saa nohorihya.

Pa niishiri sokwa
• Moo, samo, kaminyakya nikiri. Ma sesaka kya nayohotare kya 

shipinihyore tii kinyaa huuwa, kanuhukwatuhwa, nakuwa, tii kihya 
kumakaraka pweyano.

• Kya shipinihyosano kya nikitiri kya saakyano pweyano nohori nikinyurya sokwa 
maninya kya miinyurya.

Pa niishiryohore sokwa niishinyurya

• Kya ke, kya hiyaso kya sekere kwara kya powatara kya nikyara 
kasaa nakuwate, kanuhukwatuhwa sokwa tamonu kasaateh 
kunu kikyohinya kiyani kunu kya shipinishanohinya. Kya 
nayohotare nyo kwadrohinya nohori sekesano.

Kikyo pahesano:                                           Na sesa:

Sapityaha/kanuhukwatuhwa/teeteh na 
naata ryuryatanu

Naana natau/nukwa tee nohori kiyani

• Kya nekesotare kya ke, kya hiyaso taa kanuhukwatuhwa kiya sapityaha ta, 
haakwatuhwakata, nakuwanyo kunu kya pahesano kikyohinya. Kya nayohotare 
hyuhyanaraka sesakya shipiniri nyo kwadrohinya.

1.

2.

3.

• Kya nekesoreera kya saakyapwe pweyano kasaateh kunu kikyokwahinya kiyani kya 
pahesanohinya.

• Kuna sesa kya nayohotare kya shipinishanoni.

• Kya sekere kya hiyaso kwara powatara kya nikyara teyano pweyanoteh kumaka hityani 
moohinya kihya. Kya shipiniri kunu pweyano, kya nayohotare na sesa.

Kya powatare kya niishishahinihi
• ¿Maninyatee pa niishinyurya kana pweyanoteh moohinya kiyani, 

samoohinya, kaminyahinya kya tyaka kikyohinya taa nohori 
kiyani? ¿Kasaarateh?

Kuwarikya shikityano kikyo shanowa pa kihya

Pa kuwarikya shikityano kunoori maninya na hiya kinyuweara 
maninyara tii morityanuwara nakuwa, rukohwaka kinyurya mariyata 
sokwa tamonu rukohwaka. Pa supwetanaari niishihya kikyari na 
kuwarikya na shikityanyurya nakuwa na kinyuweara pa saakyapwe 
naakunuta pa niishiri sokwa nyo pa kuwarikya shikityanohinihi taa pa 
miyani pa tyakahinya.

Pa niishiri sokwa 
• Kya shipiniri kya nuu kunu krokishinya kya tyahinyahinihi 

neteyano kya tyakinyurya kya kuwarikya shikityanohinhya, taa kya 
tapweyokwaka miya tiini.

• Kya nikiri kya shipinishano krokis kya saakyapwe pweya nohori kwara kya naakuyara 
sokwa maninya kya miinyurya.

Pa niishiryohore sokwa niishinyurya

• Kya ke kohinyatya, kya saakyapwenyo kerahaa 
kuwarikya shikityano kya nikiri, tarikweakanu, 
kyarininyonyo.

• Kya nayohotare kya nikishano.

• Kunu pweya kya kohinyaani kya nikitiri kya nayohotasano nyo kwadrohinya kya 
nekesotare kasaate maha nayohotasano kiya nohori kwara kya nakuyara sokwa.

Kwa nikishano kyarinyo kuwarikyahinya

Kanuhukwatuhwa Haakwatuhwa Sekera
Natau kwaka 
myakesano

Naana natau 
naarohotaha

Sokwa 
tamonu kasaa

Kwa nikishano tarikwekano kuwarikya shikityasano hinya

Kanuhukwatuhwa Haakwatuhwa Sekera Natau kwaka 
myakesano

Naana natau 
naarohotaha

Sokwa 
tamonu kasaa

• Kya nekesotare kya saakyano pweyano kya nikishano nakuwa teyonoteh kya natasano 
naani naarohotaha kya tyuhyakishakari kya kuwarikya. Kya shipinihyore kunu.

• Kya ke, kya nekesotare kasaateh sokwa nohori paniyani na natanura kya shipinihyore 
na kuwarikya hinya shikityakishakarihya kunu natau kya shipinihyore na sesaka kya 
nayohotare na karikwemahi.

• Kya saakyapwe kya nekesoretare taa nohori niishiyani kunu kuwarikya shikityano tari 
maninya kuwarikya miinyurya. Kya nayohotare nohori powatasano kyahaniya.

Kya powatare kya niishishahinihi
• Kya powatare taateh kuwarikya shikityano naakuya pa kuwarikya pa miinyurya pa 

myakesanora panatanura, maninya pa kinyurya, pa tya henukwanura, sokwa pa 
kinyurya pa tapweyokwaka.

Kwa tyaka hiyahinya pa niishiri pwetunu kanuhukwatuha 

Pa hiyasowari sekekyari, tarihya kikyari kunu kanuhukwatuhwani 
huuwa pweyano, kuno naari, huuwa pweyano nikishano huuwa pa 
tapweyokwaka. Kunuu kwahi nohori pa rotaa maha sesa pa miinyurya 
nohori. Pa tapweyokwaka naakuta pa niishiri taa nohori kiyani, kasaa 
nohori paniya myekenuni kanateh nohori kohwani. Mariyata pa 
nishiryohore taa nohori pakeyatarini. 

Pa niishiri sokwa 
• Kya saakyapweta kya pokohore kunu kanuhukwatuhwa sesaka 

kya niishinyurya, kunu kuwarikyahinya na naata kya ryuryatanura, 
nakuhinyaako nyo, kuwarikyahinya, haakyahinya tee kya tyaka 
kiyani. Nyo kwadrohinya na sesaka kya nayohotare.

Keraatya kiya kanuhuukwatuhwa Maha pera ryuryatasano 
kanuhuukwatuhwa 

• Nakuhinyako • Nakuhinyako

• Kuwarikya shikityanohinya • Kuwarikya shikityanohinya

• Haakyahinya • Haakyahinya

• Kuwarikyahinya • Kuwarikyahinya

• Kya hiyaso, kya hi, kya sekere kwara powatara kya nikyara kunu 
kanuhuukwatuhwahinihi maha tari kiya kya tyakahinya. Kasaarateh maha tari na kinyu. 
Nyo kwadrohinya kya nayohotare nohori powatasano.

Maha tari riryata shiya 
kanuhuukwatuhwa Kasaarateh nyoni

Pa niishiryohore sokwa niishinyurya
• Kya pahere nikiryatu kanuhuukwaha, kya sekere kya 

saakyano kwara kya powatara taateh kunu kanuhuukwaha 
kiyani, teyonoteh. Kya shipiniri kunu powatasano teyano kya 
paniya sokwani.

• Kya shipiniri kya tyaka hiyahinya kihya, kya sekere saakyano pweyano kwara kya 
pòwatara kunu hinihi, tee na rukoyani, huuka rukwanehatee, rikwe rukwanehatee, 
kasaa na myakeyani, keraatya rukoohwatee.

• Kya saakyapwe nikyara kya serohore kya noyohosano, kya sekere kasaateh maha 
pwera kya niishinyukunu kanuhuukwatuhwa hinihi, maninya kya nayohotare nohori 
sekesano kya haniya.

• Kya hiyaso kya nekesotare kunu kanuhuukwahahinihi, taa na kikyari tarihya huuwa 
pweyano, na nuwahi kanuhuukwahara kikiiri.

• Pa kishakari naatuhwa paari niishityohosaakyari taateh maninya pa naata miinyu kunu 
kanuhuukwatuhwa maha sesa na miinyurya pahaniya. Kya saakyano kya sekere kwara 
kya powatara kya nikyara kunu kanuhuukwahahinihi. Kya powatare shityaniyohwa nyo 
kasaahinihi kya shipiniri kunu.

• Tewekue kio bisonei historia mahoya dibujaoakue.

Kya powatare kya niishishahinihi

• Kya nayohotare kerahaa kasaa nakuhinyako kihya 
kanuhuukwatuhwahinihi.

1.

2.

Kwa tyakahinya kihya sapityaha, kanuhuukwatuhwa, 
moohinya, samokwahinya, kaminyahinyanyo

Kwa tyaka moohinya, samokwahinya, kaminyanyo tii kiyari pwetunu 
tamatya kihyahanaa, sapityaha, rukoohwakanyo pa hiyasori kunu hinihi 
niishiya sokwa. Nohori naakunuta pa niishiri, taateh kunoni, tee na 
kiyanim, mariyata pa niishiryohore taa kera nohori pwekeyani.

Pa niishiri sokwa 

• Kya niishishanohinihi kya nayohotare sapityaha sesaka, 
kanuhuukwatuhwanyo, teyonoteh kya naata ryuryatanu 
moohinya, samohinyo kya tyakahinya kihya.

• Kya ke, saakyapwe kya nikitiri nyo kwadrohinya kya nayohotasano nohori nakunura 
sokwa maninya kya nayotanura, kya nayohotare nohori sekesano.

Keraatya sapityaha 
kanuuhukwatuhwa kiya 

moohinya

Keraatya sapityaha 
kanuhuukwatuhwa 

samohinya kiya

Keraatya sapityaha 
kanuhuukwatuhwa kaminya 

hinya kiya

• Kya hiyaso, kya hi kya sekere kwara powatara kya nikyara maha tari sapityaha 
kinyukwehi moohinya, kanuhuukwatuhwanyo, kasaarateh naa tari nakiyani.

Sapityaha, kanuhuukwatuhwa maha 
ta nikishano moohinya samohinya 

kaminya hinya
Kasaarateh nyoni

Pa niishiryohore sokwa niishinyurya
• Kya sakiryohore nikiryatu sapityaha, kanuhuukwaha 

moohinya kihya kya saakyano pweyano kya sekere kwara 
powatara kya nikyara kuno moohinya kihyani. Kya shipiniri 
nohori powatasano.

• Kya sakiryohore nikiriyatu sapityaha, kenuhuukwahinyo moohinya kihya, kya 
mayohotaretaa na kiyanitamahaaha rukwanehatee, keraatya rukwanehatee pa 
miyanina kyanura, moonuranyo, nanaatatee tamatyara hatanu. Taa kya tyaka pweya 
niishiyani kunu kakanuhuukwatuhwa hinini, sapityaha hinihinyo nohori pahesano.

Pa kyunyuhinihi pa naarohotahanyo

• Kya nikitiri saakyano pweyano kya nayohotasano. Kya sekerekwarakya sekerateyonote 
maha kya niishishano, kya nekesotare kasaa kya niishinyu paniya sokwani kuno 
sapityaha hinihi kanuhuukwatuhwanyo. Kya nayohotare nohori powatasano.

• Kya sekere saakyano pweyano kwara kya powatara kya nikyara taateh maha panaata 
sesa miinyu kunu kanuhuukwatuhwaka sapityahanyo nohori kinyukwea moohinya. Kya 
nayohotare nohori powatasano.

Kya powatare kya niishishahinihi

• ¿Taa kya sekeyani nyo nayohotosano hinihi kya niishinyurya sokwa nyo sapityaha 
hinihi kanuhuukwatuhwa nyo moohinya kihyakanyo samohinya kihyanyo, kaminyahinya 
kihyanyo, taakyarihya na kiyani? 

 Kwa hiya tyakahinya haakwatuhwa pa niishiri

Pa keyari, pa hiyasori pwera niishiya nyo haakwayuhwa hinihi na 
kinyukwe hiyakwa. Nohoriiri niishiya taa nakiyani mariyata, pwenota, 
paari niishiyani tehenohori niyani. Pa hiyaso niishinyutya pa niishiri 
teyonote kunu haakwatuhwanitee na kiyani, pa niishiryohore kunori tari 
kera pwekeya.

Pa niishiri sokwa 

• Kya niishishano hinihi kya nayohotare:
• Teyonu haakwatuhwateh nanaata kya ryuryatanu. Kya 

kuwarikyahinya, kuwarikya shikityanohinya, moohaakyahinya 
nakuhinyako tunatukwa kya tya shuryukwea. Na sesaka kya 
nayohotare nyo recuadrohinya.

• Kya nikitirikyake, saakyapwenyo kya shipinishano cuadrohinyo, nohori naakunura 
sokwa kyahaniya maninya kya miinyurya. Ma powatasano kya nayohotare.

Kihya Keraatya haakwatuhwa kiya Maha tari kiya haakwatuhwa

Kuwarikya

Kuwarikya 
shikityano

Moo haakya

Hiyokwanaka 
nakuwa

Pa kyunyuhinihi pa naarohotahanyo

• Kya sekere kya hiyaso, kya hinyo, kwara kya powatara nyo haakwatuhwakahinihi 
kasaareteh maha tari nikishiya. Nyo cuadrohinyo kya nayohotare nohori powatasano. 

Kihya 
Maha tari nikishano 

haakwatuhwa
Kasaareteh nyoni

Kuwarikya

Shikityano 
kuwarikya

Moohinya 
haakya 

Hiyokwanaka 
nakuwa

Pa niishiryohore sokwa niishinyurya
• Kya niishishano haakwaha kya pahere kya nayohotare 

taa na kiyani: takari na rukwanehiyani huuka, nyukwenyo. 
Tamahaaha rukwanehiyatee, natapweyokwakata, 
taanamiyani tamasaka haakwatuhwakata, rukoohwanyo.

• Kya nikiri kya nayohotasano kya saakyano pweyano kwara kya powatara kya nikyara 
kunu kya nayohotasahinihi kya niishinyurya kunu haakwatuhwahinihi. Kya nayohotare 
nohori sekesano.

• Nikiryatu haakwaha kya pahere, kya saakyano kwara kya powatara kunu 
haakwahahinihi. Kya shipiniri nohori powatasano.

Kya powatare kya niishishahinihi

• ¿Taa kya niishiyani nyo nayohotasano hinihi kya niishinyurya 
nyo haakwatuhwahinihi, taa na kiyani kyarihyani? 

Pa kyunyuhinihi pa naarohotahanyo

Kwa tyaka hiyahinya kihyaa nakuwa pa niishiri

Nyo nakuwari maninya pwetunuhwanaa pahaniyara pa hiyasori kunu 
nakuwa niishiya maninya. Nohoriri na sesohonu niishiya, taateh 
huuwa, tee na kiyani, teeteh nanaata ryuryatanu, tamwekateh, kasaara 
na panishiyani. Pa hiyaso naakunuta pa niishiri nyo nakuwahinihi 
kasaara na panishiyani taa na kiyani kyarihya.

Pa niishiri sokwa 

• Kya niishishanohinihi kya nayohotare:
• Kya sesohore, kya nayohotare kunu nakuwa sesaka kya 

tyaka hiyahinya kiyani, teyonoteh maha tari kiya. 

• Kya nikitiri kya ke, saakyano pweyanonyo nyo kwadromiishano nohori kwara kya 
nakuyara sokwa maninya kya miinyurya kya nayohotare nohori powatasano.

Keraatya nakuwa kiya Maha tari nikishano nyo nakuwa

• Kya ke, kya hiyaso kya sekere kwara kya powatara kunu nakuwahinihi teyonoteh 
maha tari kiya kya tyakahinya kasaarateh maha na kiyani. Kya nayohotare nohori 
powatasano.

Nyo naana maha tari 
ryuryatasano kiya

 ¿Kasaarateh naa kiya kyarihyani? 

Pa niishiryohore sokwa niishinyurya
• Kya nekesotare saakyano pweyano, kasaara nyo 

naana huurekeya kyarihyani, tee haakwatuhwa kiyani 
tamasaka kanuhuikwatuhwanyo. Kya nayohotare nohori 
powatasano kyahaniya.

• Nikiryatu naana kya sakiryohore kya tyakahinya kya nayohotare kya niishishano, tee na 
maashiyani, kasaara na panishiyani taateh nanaata pa kohwanu na nusakari, taa kya 
tyakahinya nohori niishiyani kunu naanahinihi. 



63

Pa kyunyuhinihi pa naarohotahanyo

• Kya nikitiri kya nayohotasano saakyano pweyano, kya sekere kwara kya powatara 
kunu naanahinihi, sokwa kya nekesotare kasaa kya niishinyu paniya sokwani. Kya 
nayohotare na powatasano.

• Nikiryatu naana kya sakiryohore, saakyano pweyano kya sekere kwara kya powatara 
kunu naanahinihi, kunu naana nukwahinihi, na kamaru hinihi taa na kohwaa kunu 
naanani. Kya shipiniri nohori powatasano.

Kya powatare kya niishishahinihi

• ¿Taa kya niishiryohiyani kunu naana maha tari na kinyukweahi? ¿Taateh nanaata pa 
miinyu maha kunu naana pekanura?





Pa myakesanohinihi, pa natosanohinihi

 Pa naarohotaha natau, pa naarohohwa pa 
kohwari maha kusonura

Pa hiyasoori pwera niishiya teyonuteni pa natau kwaka naarohotahani, 
pa niishiri teyonu nohori panikyarini na naarohotara, taa nohori miikyari 
kotenuni. Pa hiyaso naakunuta pa nikiri teyonu natau naarohotahateh pa 
naarohokyarini, teyonute na panishano kikyarini sokwani.

Pa niishiri sokwa 
• Kya nayohotare nikiriyatu hwashikya nikiriyatu natau 

naarohotaha sesaka sokwa nohori panishano na naarohotara 
natyahinya kasaa na naarohokyari kunutani. 

Naarohotaha natau sesa ¿Kasaa na naarohiyani?

1.

2.

3.

4.

5.

6.

• Kya shipinishano Kwadroni kya nikitiri kya saakyano pweyano kya nayohotanura sokwa 
na sekesano. Kya shipiniri kerahaa naarohotaha natau, nasesa kya nayohotare.

Pa myakesanohinihi, pa natosanohinihi

Pa niishiryohore sokwa niishinyurya

• Kya nekesotare kya saakyano pweyano kunu naarohotaha 
natau kwakahinihi. Na sesaka kya nayohotare.

• Kya nikitiri kya saakyano pweyano nyo naarohotahahinihi, kya nayohotasano, kya 
sekere teyonu naarohotahateh, na naata pa reratenu hatiki na kinyurya pa naarohonura 
kunu kya reratesano naarohotahaha kya nayohotarena sesaka.

• Kya kyaare kya tapweyokwaka kuwarikyahinya, tii kya nikiri kasaa naarohotaha 
natauteh kiniki kiyani mariyata kya kuwarikya shikityanohinya kya nikiri kasaa natau 
narohotaha tii kiyani kya tya shuryukwea kya pahere nikiriyatu kwashikya naarohotaha 
natau kwa, kya nayohotare na sesaka kwadrohinya.

a.

b.

c.

Naarohotaha natau sesa ¿Kasaa na naarohiyani?
¿Teyano natau kasaa hinitya 

kya naarohiya kusonuni?

• Kya pahere hyuhyanaraka naarohotaha natau, kya nekesotare kya saakyano 
pweyano, kasaa nohori miikyari kunu naarohotaha natau haamasu na karohotanura 
haanyuryanyo.

• Kunu hyuhyanaraka naarohotaha nataanihi nayohotasano koteenuni, kasaa 
kusotosano na naarohiyani kasaateh maha myakeshiyani haara pa naarohoshiyani.

• Kya hiyaso kya sekere, kwara kya powatara kya nikyara kunu naarohotaha natauhinihi 
na kamaru hiityatee, kasaa na naarohiyani. Kya pahere teyonu kya paniya sokwani kya 
nayohotare nohori powatasano.

Natau 1

Natau 2

Natau 3

Kya powatare kya niishishahinihi

• ¿Taatukwa kirini pa haara kohwakiri nyo naarohotaha nataa pa haara niishiyakiri kasaa 
kusosanoteh nata naarohosano? 

• ¿Taateh na naata kya tapweyokwaka miinyu kya tyakanyo, mwerasu, mashikyori 
nohori niishinyurya naarohotaha natakwaka, taa pa kohwani, kasaara na panishini?

Natau 1

Natau 2

Natau 3

Pa myakesanohinihi, pa natosanohinihi

Taa maninya pa kiyani pa tyakahinya

Pa hiyaso, pa hiiri niishiya taateh na naata pa kinyu maninyani, taateh 
kishano maninya saakyapwe pweyata pwetunu pweyatahana kanateh 
pa shuryukwe kiyani. Pa saakyapwe naakunuta pa niishiri teyonoteh 
kunu kasaa pa kinyurya maninya.

Pa niishiri sokwa 
• Kya niishishanohinihi kya rukwere nyo nekesotasano: 

• Kya hiyaso, kya hi nikyara kya serohore kya ryukwesano nyo nekesotasano kya 
nayohotasano. 

¿Taateh na naata pa miinyu maninya pa kinyurya?

¿Taateh na naata pa miinyu pa kinyurya maninya pa tyakahinya?

Pa niishiryohore sokwa niishinyurya
• Kya hiyaso, kya saakyano pweyano kya nekesotare, 

taa nohori miikyari haara kikyara naatuhorii mashaha na 
kishakari nohori kinyurya maninya maha kusosu. Kya 
nayohotare kunu shipiniri. 

• Kya nekesotare kya ke, saakyano pweyano, taateh nohori miikyare maninya kinyura na 
tyakahinya. Kasaa nohori niishityosakyari torihyani. Kunu kya shipiniri niya.

• ¿Kasaateh na naata maninya pa miinyu pa kinyurya pa tyakahinya?

Pa myakesanohinihi, pa natosanohinihi

• Kya shipiniri nohori powatasano.

• Kya nekesotare kya hiyasoya, kya keeya, taa nohori miya kyarihya maninya kinyurya na 
tyakahinya.

Kya powatare kya niishishahinihi

• ¿Kasaa kya niishiri nyo nayohotasanohinya? ¿Taa na naakuya kya haniya maninya 
kya kinyurya kya tyakahinya?

Taa pa miyani maninya kinyurya

• ¿Kasaarateh maninya pa niishinyurya taa pa kiyani pa 
tyakahinya? 

Kasaara pa kusonuyani? 

Pa hiyaso, pa hi, pa rootakyari kasaara pweya kusonuyani tarihya 
maha kikyari pa naarohona pweyano, shaaki ki kyari, mariyata 
kanuhukwatuhwa kamarunuta, natau naarohotahatanyo kya saakyano 
pweyano naakunuta pa niishiri kunuhinihi, kasaara pa kusonoyani taate 
na naata naarohonu kunu kusosano. 

Pa niishiri sokwa 

• ¿Kasaa kya tapweyokwaka miyani haara kusoya tamonu pweyano 
kya tyakahinya?

• Kya sekere kya ke, kwara powatara kya nikyara hyuhyanaraka pweyanohinihi na 
kusonuhinihi, kasaarateh taa nohori naarohokyari powatasano.

Kya tapweyokwaka sesa ¿Kasaara na kusoreni? ¿Taa na naarohosareni?

? 

Pa myakesanohinihi, pa natosanohinihi

• Kya nekesotare kya saakyano pweyano, teyono kusotasanoteh sokwa kiya kya 
tyakahinya, kasaarateh. Kya nayohotare nikiriyatu hwashikya kusonootasano.

¿Kasaata pa kusonoya 
sokwani? ¿Kasaarateh?

1.

2.

3.

4.

5.

Pa niishiryohore sokwa niishinyurya

• Kya hiyaso, kya hi, kya saakyapwe pweyanyo, kya 
nekesotare teyanp kasaateh sesani pa kinyurya kusosu. Kya 
nayohotare nohori powatsano kyahaniya.

• Kya nekesotare kya saakyano pweyano, takaritih kanuhukwatuhwa natau naarohotaha 
kamaru, na naata kya miinyu sesa kya kusonura.

• ¿Pweyatee na naata miinyu maninya maha na kusonura? ¿Taateh?

• Kya sekere kya hiyaso, kya hi, saakyano pweyano kwara kya powatara kasaara pweya 
kusonohya kya tyakahinyani. Kya pahere hyuhyanaraka kusotasano kya nayohotare na 
sesa nohori powatasano.

Kusotasano 1:

Kusotasano 2:

Kusotasano 3:

• Kya nekesotare kya saakyano pweyano kasaa kusotasanoteh nanaata naarohona, 
naarohona pweyano, taateh.

Kya powatare kya niishishahinihi

• ¿Taa pa kohwaa pa kwakeya maha pa kusonura?

Pa myakesanohinihi, pa natosanohinihi

Taa kuno kusonotasano pakukyari pa hiyaso 
kwani

Pa hiyaso, pa hi, nohori pwera taratya miityu kyari kunu 
kusonutasanota haara nohirikwa pakukyari, huuwa, na haaka, 
sarampión nyo, viruela nyo sokwa tamonu kusonootasano kunari 
pwera sesa miikyari na mwerasu, na pweyanyo. Nohori naakunuta, pa 
saakyapwe naakunuta pa niishiri nyo kusononuhinihi powatsano, taa 
takukyari nokwahinya.

Pa niishiri sokwa 

• Kya saakyapwe naakunuta kya nayohotare kunu kusonootasano 
sesaka taa na pakukyari nohori kweni, kya tapweyokwakakwa.

• Kya nikitiri kya shipinishano Kwadro, saakyano pweyano nyo kusonootasano niishiya, 
maritakya tyakahinya kinya naatanihyohwa sokwa kya nayohotanura na powatasano 
kya haniya.

Kusotasano ¿Taa na pakuya pweyanokwani?

1.

2.

3.

4.

Pa niishiryohore sokwa niishinyurya

• Kya nekesotare, kya hiyaso, kya hi, saakyapwenyo, taa 
kunu kusonootasano pweyanokwa pakuhwani, taa na 
tyukikyari nya tyakahinya. Kunuhinihi kya nayotare nohori 
powatasano kyahaniya.

• Kya nekesotare, kya hiyaso, kya hi, saakyapwenyo, taa kunukusosanookwahi na 
miityukyarini maha na kusonora, nohorikwe maha na pakunura. Kya nayohotare nohori 
powatsano.

Kusotasano 1:

Kusotasano 2:

Kusotasano 3:

Kusotasano 1:

Kusotasano 2:

¿Taa nohori miikyari nokwakwahini?

¿Taa nohori miikyari nokwakwahini?

Pa myakesanohinihi, pa natosanohinihi

• Kya nekesotare kya hiyaso, kya hi, saakyano pweyanonyo, nyo kusonootasanohinihi 
taa na pa kuya pweyanookwani, kya pweyakwanyo, taa nohori naarohokyari kuno 
kusotasanoni. Kya nayohotare nohori powatasano.

• ¿Taa nohori kohwa na kwakeya nyo kusonootasano kwa hi maha na pakunura 
nohoriikwe?

• Kya shipiniri nohori powatasano.

Kusotasano 3:

¿Taa nohori miikyari nokwakwahini?

Kya powatare kya niishishahinihi

• ¿Na naatatee pa miinyu tamatya pa kohwanura pa kwakeya kunu kusonookwahi?

• ¿Ksaarateh maninya pa niishirya taa pa hiyasoowa 
kwahwakyari na kwakeya nyo kusonoonokwahi? 

Naana natau kamaakaraha

Pa hiyaso, pa hi, nohori niishiya teyonu naana natauteh kumaakaraka 
nohori haara na ratunera haamasu, na nukwahanyo nohori nikinyurya 
teyonu kusosano na hiityani, taateh na naata naarohonu kunu 
kusotasano. Pa saakyano naakunuta pa niishiri kunu naarohotaha, naana 
natau, taa na ratushiyani, kanateh na raateyaniñ. 

Pa niishiri sokwa 

• Kya niishiryohore kya hiyaso powatsano kunu natau narohotaha 
hinihi na powatasan. Kasaa pa nikyani pa haara na ratureni pa 
naarohonura, kya nayohotare takaritih, kasaa huukateh pa naata 
na haamasu karohonu, na nuhwa shiryoonu ratusanora.

• Nyo nataukwaka kya shipinihyore niya. 

Naana natau sesa Kasaa huukarateh pa naata karohonu, nahuhwa shityanu

• Kya nikitiri kya saakyapwe kya shipinishano kya nayohotasanonyo nohori sekesano kya 
haniya na niishsishano.

Pa myakesanohinihi, pa natosanohinihi

Pa niishiryohore sokwa niishinyurya
• Kya hiyaso, kya hinyo kya nekesotare teyonu natau 

naarohataha kumaakaraka nohori hityani kya tyakahinya kya 
nayohotare nyo hyuhyanaraka natau kumaakarakahinihi.

• Kya nekesotare kya saakyano pweyano kanateh kunu naananatau miiyani 
naratosanora, kana na raateshiyan, kasaateh maha na myakenu haara kunu rature.

Naarohotaha natau sesa 1:

Naarohotaha natau sesa 2:

Naarohotaha natau sesa 3:

¿Kasaara na pa niishiyani?

¿Kasaara na pa niishiyani?

¿Kasaara na pa niishiyani?

Naana natau sesa ¿Kanaateh na 
miiyani?

¿Kanaa kya 
nikityoree?

Kasaateh maha 
na naata myakenu 
haara rature kunu 

natua naarohotaha

• Kya saakyano pweyano kya sekere kwara powatara kya nikyara taa miishanoteh kunu 
naarohotaha natau ratusokorikyano, kunanatau kumaakarikyano.

Naarohotaha 

¿Taa miishanoteh?

¿Taa ratusanoteh?

¿Kana na masuyani?

Naarohotaha natau

¿Taa miishanoteh?

¿Taa ratusanoteh?

¿Kana na masuyani?

• Kya saakyano pweyano kya sekere kwara kya nikyara powatara kunu natau 
naarohotahahinihi kumaakarakani. Kya pahere nikiriyatu, kya nayohotare na sesa na 
powatasano.

Kya powatare kya niishishahinihi
• ¿Karaate maninya pa niishinyurya kunu natau naarohotaha hinihi 

na kinyuukwea kumaakaraka?

• ¿Kyatee paniya kya tyakahinya kunu sokwa miinyurya mashikyori, saakyapwe sokwa 
naa miinyurya paa tari na niyahetani? ¿Kasaarateh? 



81

Pa myakesanohinihi, pa natosanohinihi

Taateh na naata pa miinyu sesa naakuwa 
kamaru?

Pa hiyasori, niishiya kunu nakuwa kamaruni na naata pa miinyu sesa 
paa haara maninay miiyakiri nohoritya, pa tapweyokwakanyo, pa 
sekere pa saakyapwe kwara pa powatara pa nikyara kunuhinihi, nojori 
kwara rootara huwa kya haniya maha sesa na miinyurya kya haniya. 

Pa niishiri sokwa 

• Kya niishishanohinihi kunu nakuwa kamaruhinihi kya 
nayohotare na sesa, taateh sesa nanaata miinyu tyakahinya. 

Kunu kamarunu sesa Taateh sesa na naata miinyu pweyano

? 

Pa niishiryohore sokwa niishinyurya
• Kya nekesotare saakyano pweyano teyano nakuwa 

kamaruteh nakuhinyaako hihyani, kana miiya sesani. Kya 
nayohotare kunuhinihi kerahaa.

Nakuhinyaako kamaru 1:

¿Kana na miiya sesani?

• Kya nekesotare kya nukwa, kya hi, kiyate nakuhinyaako kamaru, kunu konaaha, 
mwerasu nyo kusonoteha.

Nakuhinyaako kamaru 2:

¿Kana na miiya sesani?

• Kya shipiniri kerahaa nakuwa kamarunu. 

• Kya nikitiri kya saakyano pweyano kya nayohotasano kya shipinishano nyo kwara kya 
sekere taateh na naata kya miinyu sokwa maninyara.

Pa myakesanohinihi, pa natosanohinihi

• Kya nukwa, kya ke, saakyano pweyano kwara kya powatara kya nikyara kunu pweya 
hinihi taa kunu pweya sesa na miyani kya nekesotare kasaara sesa naa namiyani. 
Nikiriyatuhwa kya pahere kya nayohotare kunu.

• Kya hiyaso kya nekesotare taa nohori kikyari kunu nakuwa kamaruta.

• Kya saakyapwe kya nekesotare kwara kya powatara kya nikyara taateh nanaata kunu 
nakuhinyaako kamaru miinyu sesa, pa haara sesa na miiyahuwa. Kya nayohotare 
nohori powatasano.

Kya powatare kya niishishahinihi

• ¿Kasaarateh maninya maha pa tahetenura nakuhinyaako 
kamaru? Kya sekere hyuhyanaraka kya niishishano.

• ¿Kasaatukwa sesa pa miitirini pa haara niyahetare pa hiyaso rotasanohinihi kunu 
nakuwa kamaru hinihi?

1.

2.

3.

Pa tyaka hinay niishiryohosano

Pa hiyasoori naa pa sekeha mahari saahanyo hiya kinyu niya pa tii kiyani, 
kiyahaaryaya tamonu hiya tee tamonu pweya kiyani teyonuta nanaata 
pa kinyu pokoohonu pa saakyapwe naakunuta pa niishiri kanateh kunu 
pweyani, kunu hiyahinya kiyani taa na kiyani. 

Pa niishiri sokwa 

• Kya niishishanohinihi powatasano kya saakyaanohinihi 
kya nayohotare nyo kwadrohinya kunu hiiyakahinihi kana 
pweyateh tii kiyani. 

• Kya nikitiri nyo kwadro kya shipinishano kya tyakahinya kinya saakyano sokwa kya 
nayohotanura na sekesano kya haniya.

Kiiya sesa Kanateh tii kiyani

Pa myakesanohinihi, pa natosanohinihi

Pa niishiryohore sokwa niishinyurya 

• Kya hiyaso, kya hi, kya ke, saakyapwenyo, kya 
shipinihyore hiiyaka kanateh tiikiyani. Niya kya 
shipinihyore.

• Kya nekesotare kya hiyaso, kya hi, saakyano pweyanonyo taa kunu pweya kiyani kunu 
kerahaa hiyahinya, taa na pokoohiyani taa nohori miyani. 

• Kya hiyaso, kya sekere, pweyano saakyanonyo, kwara kya powatara kya nikyara kunu 
pweyahinihi kunu kerahaa hiyahinya kiyani.

• Kya pahere nikiriyatu powatasano, kya nayohotare kya shipinihyore kunu.

Kya powatare kya niishishahinihi

• ¿Kasaarateh maninya pa niishinyurya hiyahinihi pa tii kiyani, 
mariyata pa niishiri tamonu hiyahinihi tii kiyari tamasaka 
pweya? 

Pa myakesanohinihi, pa natosanohinihi





Petunu pa hityasano nakuwahinya, 
moohinya kaminyanyo

Pa kuwarikya pa myaketeha pa kohwaha

Pa nukwa, pa hi nyo, nohoriri niishiya taateh pa kuwarikya pa kohwaani 
tihi pa myakenura maninya pa kinyurya. Pa nukwa, pa hi naakunuta 
pa niishiri kasaa nohori natoyana kuwarikya hinya taa kasaateh kuniki 
natashiyani kunu nakuwa kuwarikyahinya pa myakesokorikyano, maha 
pa naata nikityohonu pa kumaneekara.

Pa niishiri sokwa 

• Kya noyohotare 10 myakesano sesaka sokwa kya 
natoosano kya kuwarikyahinya.

• Nyo kya nayohotasano hinihi kya sakiryohore kerahaa myakesano kya natosano kya 
kuwarikya hinya sokwa kya tapweyokwaka myakesano, kya shipinihyore kunu.

1. 6.

2. 7.

3. 8.

4. 9.

5. 10.

Sesa Sesa

• ¿Kasaa natau sokwa kya nataa kya kuwarikyahinya kunu myakesanohinihi, kya 
naarohotaha nataunyo, hiyokwa rukoohwa nikishokorikyano? Kya nayohotare nikiryatu 
hwashikya sesaka kunu nataukwaka, kasaarateh ha panishiyani. 

1. panishiya 

2. panishiya 

3. panishiya 

4. panishiya 

5. panishiya 

Pa niishiryohore sokwa niishinyurya

• Kya nukwa, tamasaka maahipowanyo, kasaa nohori miikya 
koteenu nohori natoonura na kuwarikyahinyo maninya na 
natoosano morityanura maha sesa.

• Kya nukwa, maahipowanyo kya nekesotare nohori, kunu natoosano kuwarikyahinya 
na kohwana hityatee maninya na morityanura maha sesa. Kya nayohotare nohori 
powatasano kya nikyara.

• Kya nukwa, maahipowanyo kya nekesotare kasaa nohori natookyari tarihyani na 
myakesokorikyano na kuwarikyahinya kyarihya mahaari na natoonu. ¿Kasaarateh?

• Kya nukwa kya nekesotare nyo shusha marihya nohoriti tamonu nataukaka natoya 
kyarihya tamonu tyakahinihi nohori patoosano. ¿Kasaarateh?

• Kya saakyapwe kya nekesotare, kasaa kanuhuukwatuhwateh haakwatuhwa, poruhwa 
tamonukasaateh kiyani kya kuwarikya hinyakihya myakesanoni.

• ¿Kya tyakahinya kya tapweyokwakatee na myakesokorikyano masekya na 
kumaneekata, kunu cebolla, tomatenyo, pepinonyo? Kya sekere teyonoteh.

• ¿Nyo kasaa natoyatee? ¿Teyonoteh? 

• ¿Taateh kya tapweyokwaka maninya miinyu kya tyakanyo nohori myakenanura 
maninya?

• Maahipowatakya pokoohore kya tyakahinya kinyaata kasaa myakesano 
kuwarikyahinihinyo na paani, nohori pasanota nakuhinyaakohinihi myakesokorikyano. 
Kya nayohotare hiuhianaraka myakesano kya nayohotare.

1.

Kuwarikyahinihi Nakuhinyako hinihi myakesano

2.

3.

Kya powatare kya niishishahinihi

• ¿Kasaarateh maninya pa hityanu pa kuwarikya pwetunuhwanaa 
nataukwakata? Kya nayohotare hyuhyanaraka natau.

1.

2.

3.



93

Petunu pa hityasano nakuwahinya, moohinya kaminyanyo

Pa tyaka kuwarikya pa shipiniri huuwa maninya 
miinyurya pwetunuhwanaa

Pa hiyasowari niishiya pa haara keraatya kuwarikya hityani kunori 
maninya pa myakesokorikyano pwetunuhwanaa pa natoosano. Pa 
nukwa, pa hi naakunuta pa niishiri teyano nataukwaka pa hityani pa 
kuwarikyahinya.

Pa niishiri sokwa 
• Kya niishiri nyo nataukwaka.

• Kya nekesotare mahipowa kya tyakahinihinyo taa nataukwakateh kiyani, taa 
nataukwaka kya niishiyani, teyano kya natoyani kya kuwarikyahinya. Kya nayohotare 
nohori powatasano kyahaniya.

Natau 1:

Taateh kiyani:

Natau 2:

Taateh kiyani:

Natau 3:

Taateh kiyani:

Pa niishiryohore sokwa niishinyurya
• Kuwarikya kamaruta kya kyaare na kuwarikyahinya, 

kya nikinyurya kasaa natauteh tii kiyani, kya nekesotare 
kasaa nataukwateh na natasanoni. Kya nayohotare na 
sesaka. 

• Kuwarikya kamaru kya nekesotare kasaara nanaata saa kunu natauni. Kya nayohotare 
na powatasano.

• Kya hi, maahipowanyo kya sekere kwa kya powatara teyonu natauteh maha tari 
natashiya kuwarikyahinya. Kya nayohotare nohori powatasano.

• Kerahaa natau hiyona kya sakiryohore kya tapweyokwaka natasano sokwa na 
kuwarikya hinya, kya nekesotare kya nukwa teyonu natau na paniya sokwani sokwa 
ritya morityaha, ritya hahauraka hihya maha na tarishinyu pwera, sokwa shanowa 
myakesano.

• Kerahaa natau kya shipiniri kuwarikyahinya kya nikishano.

Natau1:

Tamaatya natau sesa

Tamaatya natau sesa

¿Kasaara na paniya natanu sokwani?

¿Kasaara na paniya natanu sokwani? 

Natau 2

• Kya saakyapwe kya nekesoreere, kya ryukwere: Kya niishishano nataukwakahinihi 
kya niishiri ¿Teyonoteh maha pwera maninya morityaha, maha maninya na metunu? 
¿Kasaarateh?

• Kya nukwata, kya hitya kya pokoohore kiyatee nyo hinihi powatasano nataukwakahinihi 
powatasano kya kuwarikyahinya kiyani. Kya nayohotare nohori powatasano teyonoteh 
sokwa maninya kya haniyara.

Kya powatare kya niishishahinihi
• ¿Taateh nanaata kya nukwa sekenu maha na huureketunura 

kunu na nataukwaka na kuwarikyahinya kiyani kya tyakahinya 
na hiityasanoni?

Taa pa kiyani pa kuwarikya nataukwakata

Panukwari, pahiri, niishiya teeteh nanaata natanukunu nataukwakani na 
kuwarikyahinya taa nohori kiya nohorityani. Nohori niishishanota sokwa 
pa niishiri nyohinihi, taate nanaata pa karohotanuni taateh nanaata 
miinyu pahaniya na namiryatasakari. 

Pa niishiri sokwa 

• Kya niishishanohinihi kya miiri:
     Kya shipiniri nikiryatu krokis nuu kya shipiniri kya tapeyokwaka  
     kuwarikyahinya neteyano, tii kya shipinihyore natoosano    
     nataukwaka, kya nikiri maninya teekya natare kunu natauni.

• Kya tapeyokwa naakunuta, kya nikiri maninya taa kya niyakaa kunu nataukwakani, 
tee tamonu nataukwaka kiyani kya kuwarikya hinya kya krokishinya nyo kya 
nayohotarenyo.

Pa niishiryohore sokwa niishinyurya 
• Kya hi, kya nukwa, kya nekesotare kya tyaka niishihya 

teyano natauteh nohori nataani na kuwarikyahinya. 
Kya nayohotare na ryukwesano, kya shipinihyore nyo 
nataukwaka.

• Kya nekerotare, kya hi, kya nukwa, kya tyakahinya kinyaa, kasaara nohori natooya na 
natauni naana manu shuryukwe. Kya ryukwere kya nayohotarenyo, kya shipinihyore 
kunu natau.

• Kya nekesotare, kya hi, kya nukwa, kya tyakahinya kinyaa. Teenohori natoya shiryoni. 
¿Kasaarateh? Kya nayohotare kya ryukwesano, nanuwahi kya shipiniri tee na kiya 
kuwarikyahinyani. 

• Kya ke, kya hiyaso kya sekere kwara kya powatara kiyatee nataukwaka, taa nohori 
kiyani nakuhinyako kihya natau morityahatapa natasano kuwarikyahinya. Kya pahere 
nyo hinihi powatasano, kya nayohotare kunu na nuwahi kya shipiniri.

• ¿Kasaarateh maninya paniishinyurya tee kunu nataukwaka kiyani kuwarikya hinya? 

Kya powatare kya niishishahinihi

• ¿Kasaa kya niishirinyo nayohotasanohinihi? ¿Kyatee paninya 
nyo maninya niishityohosano? ¿Kasaarateh?

Taa kunu natau supwekyari kuwarikya hinya

Pa nukwari, pa hiri kunu niishiya nyo natau supwenuhinihi 
kuwarikyahinya. Nohoriiri niishiya tehe kunu natau supwekyarini pa 
niishiri nohori niishityohosano maninya kunu natau morityanura, nohori 
niishityohosanota sokwa pa niishiri kunu hinihi.

Pa niishiri sokwa 

Kya nayohotare, kya niishishano hinihi:
Kya shipiniri nikiryatu krokis kya tapweyokwaka kuwarikyahinihi 
nateyano nuu. Nataukwaka natoosano kya shipinihyore kunu 
krokishinya na sesaka kya nayohotare pwetunuhwana.

• Kya tapweyokwaka naakunuta kya nikiri kya shipinihyosano natukwaka, kunu 
krokishinya kya nayohotare na sesaka.

• Kunu kya shipinihyosano natauni kunu krokishinya, kya nayohotare na sesaka teyoteh 
sokwa keraatya kiyani kya kuwarikya hinya.

1.

2.

3.

4.

Pa niishiryohore sokwa niishinyurya

• Kya hi, kya nukwa nyo, kya tyaka niishihya kwara kya 
powatara kunu natau hinihi pa hiityosano. Nanuwahi 
kya sakiryohore teyonoteh sokwa pa panishano. Kya 
nayohotare kya shipiniri kuno.

• Kya pahere nikiryatu natau, kya nekesotare kya nukwa, kya hi, kya tyaka niishinya, 
taateh pa miyani pa haara nataa nyo natauni, teyonoteh maninyani, teyonoteh sesani 
pahaara nyo natau nataani, maninya na maashinyurya na metunuranyo.

a.

e.

h.

• Nikiryatu natau kya sakiryohore, kya nekesotare kya hi, kya nukwa nyo, kya tyaka 
niishinya nohori kinyukwea, taa nohori miikyari tarihya na karohotasakari kunu natau 
haamasukwa. 

• Kya nekesotare kya hi, kya nukwanyo kasaa nohori niishikyari kunu nataukwaka na 
natoonura maninya na morityanura, nohoriti naamiyaha kyarihya. Nyo kwadrohinya 
nayohotasano kya nayohotare nyo.

a.

e.

h.

Na namiryatasakari Pa niishiri koteenu taa pa miyani
Maha pa niishinyu taa pa 

miyani

Natanu

Karohonu 

Kya powatare kya niishishahinihi
• ¿Kasaarateh maninya pa niishinyurya taa natasanoteh kunu 

natau morityanura maninya pa kuwarikyahinya? 

• ¿Kasaa kya niishiri nyo nayohotasanohinya? ¿Taa na naakuya maninya pa natau 
morityanura pa myakesokorikyano pa tyakahinya?

Shikiikya nakuwahinya kiyari keraatya kasaa pa 
myakesokorikyano

Pa hiyasori pa niishityohokyari tee pa myakesanora kiyani shikiikya 
nakuwahinya pa kinyurya maninya taa pa miyani kunu pa ryuryatanura. 
Pa saakyapwe naakunuta pa niishiri nataukwaka, kanuhuukwatuhwa, 
haakwatuhwa, sokwatamonu pa myakesano kunu nakuwa shikikyahinya, 
kasaa koteenu pa niishinyu taateh pa kyoyani, moonunyo.

Pa niishiri sokwa 
• Pa myakesokorikyano paari nakuhinyako rukoohwa mooyani paari 

naanahahau tatukwani pa myakesokorikyano kya saakyapwe 
naakunuta kya nayohotare kunu sesaka, kasaa pa myakeyani, 
moonuta, tatukwanuta teyonoteh sokwa kiyani kya tyakahinya.
yóómiyi.

• Kerahaa rukoohwa moosano, kerahaa natau tatukwasano kya pahere teyonoteh sokwa 
pa nishiya myakesanora kya tapweyokwakata, kya shipinyohore kunu. 

Tatukwasano

Kanuhuukwatuhwa

Moosano 

Nataukwaka 

Pa niishiryohore sokwa niishinyurya
• Kunu kanuhuukwaha kya tyakahinya kiya keraatyani 

nikiryatu kya sakiryohore teyano kya moyani kya sekere kya 
saakyapwe kunu hinihi nohoriiri niishiya kasaatate nanaata 
monu kunu kanuhuukwaha taa pa miya koteenu.

• Kya saakyapwe naakunuta kasaa myakesano pa rerateyani pa tyakahinya huuwa, 
ryuryukyu, shinyakuhwa, porahwa, hakwanyo sokwa tamonu kasaa pa myakeyani, 
huuwa, naanahahau, hamasu, nuhwaka, sokwa tamonu kasaa. Nyo kwadrohinya kya 
shipinishano kya mishirini kya nayotanuta.

• Kya sekere, saakyano pweyano kwa kya powatara taa nohori mookyari tarihya 
kanuhuukwatuhwa myakesokorikyano, kasaateh. Kya shipiniri teyano kya paniya 
sokwani, kya nayohotare niya.

Niishishano:

Kasaatateh:

Kotenu pa niishiri:

Ryuryukyu, shinyakahwa, 
hokwa, paroowa

Naana hahau, haamasu 
nuhwaka

¿Kanaapeteh tii kiyani?

Kasaateh koteenu 
miishiyani

¿Taa na rerateyani?

¿Ai instrumento iñakani?

• ¿Kasaahiniti kya shipinihyoreni nyo kwadrohinya? 

• ¿Teyano myakesanoteh sokwa panishano kya tapweyokwakara? ¿Kasaarateh? ¿Ritya 
na ryuryatatee? ¿Kasaarateh?

• ¿Kiyatee myakesano maha tari miishiya? ¿Teyonoteh? ¿Kasaarateh?

• Kya nayohotare saakakeetakanee hwashikya myakesano sesaka kya tapweyokwaka 
sokwa na sumatusano, rukoohwashutya nohori reratesanonyo, naanahahau.

1.

2.

3.

4.

Kya powatare kya niishishahinihi

• ¿Kya pokoohono nuwahi kya saakyanota, kya sekere kunu 
nakuwa shikishikitii kiyahaa myakesano ryuryatanura huuwa 
tarihya? ¿Kasaarateh?

• ¿Taa pa miyani na nakuwa pa hokwanura, tee pa myakesano kiyani? ¿Taateh? 
¿Kanatateh?

Pa hityasano moo, kaminya kunuuri pa nikityoya 
pa myakesokorikyano

Pa niishiri sokwa 
Kya niishishano kya nayohotare:
Kya nayohotare sapityaha sesaka kanuhuukwatuhwanyo, 
tee na kiyani keraatya kya tyaka shuryukwea, moohinya, 
samohinya, kaminyahinyanyo.

• Kerahaa sapityaha, kerahaa kanuhuukwatuhwa kya shikiryohore kotenu kwadrohinya 
kiyani teyonu kya paniya myakenu sokwani, kya shipinihyore kiya.

Kikyo Sapityaha Kanuhuukwatuhwa

Moohinya 

Samohinya

Kaminyahinya

Sapityaha Kanuhuukwatuhwa

Pa tyaka moohinya, samohinya, kaminya hinya, tii kiyari sapityaha 
kanuhuukwatuhwanyo, kunori pa myakesokorikyano. Pa hiyasori pa 
rootakyari saaha pa monura nikiryatu kerahaa pa myakesokorikyano 
maha na pekenura ritya kunu na kihyahinya pa kohware kunu rukoohwa 
pa saakyapwe naakunuta pa niishiri teyano sapityahateh rukoohwanyotee 
nohori kiyani pa kohware. Taa pa kyoyani, kasaatateh, kasaa myakesano 
pa miyani kunota. 

Pa niishiryohore sokwa niishinyurya
• Kya saakyapwe naakunuta, kya niishiritaateh pa 

naatamonu, kyoonu sapityaha, kanuhuukwatuhwa pa 
myakesokorikyano,kasaa pa niishiya koteenuni, moohinya. 
Kyhyaka, samohinya kihyaka kaminyahynyokihyakanyo 
pa kyoonura, monura. Kya nayohotare nyo cuadrohinya 
nayohotesano maniya: 

• Kya saakyapwekya sekere kwa kya powatara taa nohori miikyari sapityaha na 
kioosakari. Kya shipiniri kya nayohotare nohori powatasano. 

Kyonura Moonura Tatukweanura

Niishinyurya

Pa niishiri nyo

Kasaatateh

• Saakyape kya sekere kwara kya powatara taa nohori miishakyari haara kyohokyari 
moohinya rukoohwaka monura, naanahahau na tatukwanuranyo. Kya nayohotare kya 
shipiniri nohori powatasano.

• Kya nayohotare saakakeetakanee serohosano myakesano kya tapeyokwaka 
sumatusano, sapityahahinihi rukoohwaka shu hinihi nohori moohinya, samohinya, 
kaminya hinyanyo. 

Sapityahata Rukohwaka shutya 

1.

2.

3.

4.

Kya powatare kya niishishahinihi

• ¿Kya pokoohotosano hinihi kya saakyapeta, kya sekere 
moohinya samohinya, kaminyahinya nyo, kiyatehanyo kasami 
kya myakesokorikyano huuwa tarihya? ¿Kasaarateh?

• ¿Kasaa pa miyani maninya pa kohwanura kunumoo, samokwa, kaminyanyo, tee pa 
myakesokorikyano kiyani? ¿Taateh? ¿Kanatateh?

Nakuwari pa naakuya pa tya pa shipinyurya

Pa hiyasori niishiya nyo nakuwahinihi, haamasuhinihi, hiiyokwahinihi pa 
tya pa shipinityahara, nohoriiri niishiya teeteh pa ryuryatani, tee na kiyani. 
Pa saakyapwe naakunuta pa niishiri teeteh nanaata pa ryuryatanu taa pa 
miyani kunuta.

Pa niishiri sokwa 

• Kya nayohotare nikiryatu hwashikya nikiryatu naana sesaka, 
hiiyokwanyo, haamasunyo kunu nakuwahinihi kihya pa tya 
shipinityahara. 

• Nyo nakuwahinihi teyonoteh sokwa keraatya kiya kya tyakahinya, teyonoteh maha tari 
kiya. Na sesaka kya nayohotare niya.

• Kya saakyapwe kya nikitiri kya miishano, sokwa, maninya kya miiri nohori sekesano.

1. 2.

3. 4.

5. 6.

Keraatya nakuwa kiya Maha nakuwa kinyu tari

Pa niishiryohore sokwa niishinyurya 
• Kya ke, kya sekere, saakyapwenyo kwara kya niishityohiyara 

teeteh nanaata pa ryuryatanu kunu makaka, haamasu, hiyokwa 
pa tya pa shipityahara. Kya sakiryohore nikiryatu hwashikya 
nikiryatu naana sesaka.

• Elejioakue.

• Tarikwea kya nayohotasanohinihi kya pahere hyuhyanaraka naana, hiyokwa, 
haamasunyo, kya nekesotare kya saakyapwe taa nohori karohota kunu haamasuni, 
kasaateh maha nanaata miinyu, taateh nohori paani tee na tya na miyani.

Maka, hamaasu, hiyokwa sesa Teyano hiyanihya nanaata ryuryatanu

1.

2.

3.

4.

5.

Taa pa miiyani na karohotanura na panuranyo.

Naana sesa 2:

¿Taa na karohotashiyani na paani? 

Taa pa miiyani na karohotanura na panuranyo.

Naana sesa1:

¿Taa na korohotashiyani na paani?

Taa pa miiyani na karohotanura na panuranyo.

Naana sesa1:

¿Taa na korohotashiyani na paani?

• Kya tya kya shipiniri, makaka sesanyo kya nayohotare, hiiyokwanyo, haamasunyo pa 
shipinyurya tya.

• ¿Kya tyakahinyatee maha makahata, haamasuta, hiiyokwata, maha tari tya shiya nya 
nihyonukwa pereetuka tyakahinihi? Nyo kwadrohinya kya nayohotarenyo.

Pereetuka nakuwa Tamonu kiya



111

Petunu pa hityasano nakuwahinya, moohinya kaminyanyo

Kya powatare kya niishishahinihi

• ¿Kya tya kahinya kiyateha makaka, haamasu, hiyokwanyo 
tya shipinityahara huuwa tarihya? ¿Kasaarateh?

• ¿Taateh nanaata pa miinyu sokwa haamasu, hiyokwa kinyurya, makakanyo pa 
niishishano pa tya shipinityohara? Kerahaa kasaa kya niishiryohorera. 

a.

e.

